ՀԻՄՆԱՎՈՐՈՒՄ
«ԶԱՐԻՇԱՏ (ԱՐԱՄ) ՄԱՐՏԻՆԻ ՄԿՐՏՉՅԱՆԻ ԱՆՎԱՆ ԱՐՄԱՎԻՐԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը.
«Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական ընկերության (այսուհետ` Ընկերություն) կանոնադրական կապիտալն ավելացնելու, «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին  Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունմամբ Արմավիր մարզում ապահովվելու է վարակիչ հիվանդությունների բուժօգնության ծառայությունների մատուցման որակի և հասանելիության կտրուկ բարձրացում, ինչպես նաև բժշկական կազմակերպության շենքային պահմանների բարելավում։ 
Ընկերությունում շենքային պայմանների բացակայության պատճառով ինֆեկցիոն հիվանդությունների բաժանմունքը 10 մահճակալ հզորությամբ տեղակայված է «Մեծամորի բժշկական կենտրոն ՓԲԸ-ի հարկաբաժիններից մեկում, որն իր հերթին գտնվում է խիստ անմխիթար վիճակում և չունի բժշկական օգնության և սպասարման կազմակերպման տարրական պայմաններ։ Բացի այդ, վարակիչ հիվանդությունների բաժանմունքը Արմավիր քաղաքից Մեծամոր տեղախելու արդյունքում առաջ է եկել Արմավիր մարզի բնակչության վարակիչ հիվանդությունների բժշկական օգնության և սպասարկման ծառայությունների զգալի անհասանելիություն։
 «Բնակչության բժշկական օգնության և սպասարկման մասին ՀՀ օրենքի 19-րդ հոդվածի համաձայն` շրջապատի համար վտանգ ներկայացնող հիվանդություն վարակիչ հիվանդություններ ունեցող մարդն իրավունք ունի անվճար ստանալու պետության կողմից երաշխավորված կարգով բժշկական օգնություն և սպասարկում և բուժվելու այդ նպատակի համար նախատեսված համապատասխան լիցենզիա ունեցող բժշկական օգնություն և սպասարկում իրականացնող հաստատություններում: Հետևաբար, առաջնահերթություն է համարվում Ընկերության տարածքում գտնվող և շենքային ու կենցաղային տարրական պայմանների բացակայության պատճառով չշահագործվող մասնաշենքի ամբողջական հիմնանորոգումը։ Մասնաշենքը շուրջ 700քմ մակերեսով մեկ հարկանի շինություն է, կառուցվել է 1958թ., երբևէ չի հիմնանորոգվել։
[bookmark: _GoBack]Ընկերության ինֆեկցիոն բաժանմունքի մասնաշենքը հիմնանորոգելու նպատակով նախագծանախահաշվային փաստաթղթերը մշակվել են դեռևս 2017թ. ընթացքում, ՀՀ Արմավիրի մարզպետարանի պատվերով։ Նշված նախագծանախահաշվային փաստաթղթերի փաթեթը Ընկերության պատվերով սահմանված կարգով վերագնահատվել է, որի հիմքով էլ Ընկերության կողմից 2022թ. հունիսի 23-ին հայտարարվել է ԶՄՄԱԲԿ-ԲՄԱՇՁԲ-01/22 ծածկագրով գնման գործընթաց և կա հաղթող կազմակերպություն (նախահաշվային արժեքը՝ 170,000.0 հազար դրամ, մրցույթում հաղթող ճանաչված կազմակերպության գնային  առաջարկ՝ 147, 600.0 հազար դրամ), ինչպես նաև, հաշվի առնելով այն, որ շինարարական աշխատանքների իրականացման ընթացքում պարտադիր է աշխատանքի տեխնիկական և հեղինակային հսկողության իրականացումը, անհրաժեշտ է ևս 4,000.0 հազար դրամ գումար, որից` 3,000,0 հազար դրամը աշխատանքների տեխնիկական հսկողության,  իսկ 1,000,0 հազար դրամը` հեղինակային հսկողության իրականացման համար:  
Այս հրատապ խնդիրների լուծման նպատակով անհրաժեշտություն է առաջացել Ընկերության կանոնադրական կապիտալի ավելացմամբ ստեղծել պայմաններ՝ բժշկական օգնության և սպասարկման նեղ մասնագիտացված ծառայությունների մատուցման համար։ 
Վերոնշյալ ներդրումային ծրագիրը նախատեսվում է իրականացնել «Առողջապահական կազմակերպությունների կառուցում, վերակառուցում» բյուջետային միջոցառման ազատ միջոցների հաշվին:
1.  Իրավական ակտի ընդունման դեպքում ակնկալվող արդյունքը.
Սույն որոշման նախագծի ընդունմամբ հնարավոր կլինի ապահովել Առողջապահության նախարարության կողմից սահմանված առաջնահերթությունների իրականացումը, Արմավիր մարզի բնակչության բժշկական օգնության և սպասարկման բարձր հասանելության, ինչպես նաև Ընկերության բնականոն գործունեության ապահովումը:
1. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության աշխատակիցների կողմից: 
1. Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին.
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
1. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2022 թվականի պետական բյուջեի մասին» օրենքը և ՀՀ կառավարության 2021 թվականի դեկտեմբերի 23-ի N 2121-Ն որոշումը:
1. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված Նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում, անհրաժեշտ գույքով, սարքավորումներով հագեցվածություն:  
